
SAN MARTIN Y LUNGIARÜ 
 
Le Sorvisc ai Jogn chir animadus/ësses che á arjunt la majera eté por i 
8.7.2019, por le proiet ISTÉ DEBORIADA 2019.. info@jogn.org  o  0474 523 
070  o  342 84 27 430. Les domandes é da dé jö cina la jöbia di 28 de forá.  
 
KVW: Tröc pensionisć á ciafé tl ultimo tëmp na lëtra dal KVW por fá la detlara-
ziun Red 2018, che é da fá cina ai 28 de forá 2019. Tolésse cun os ci che é 
scrit tla letra. Por chësta pratica é Marlene Ferdigg vigni dedemesaledema 
dales 9.00 -10.30 a Piculin tl ofize KVW/Raiun Sozial, 3

a
 alzada, a desposiziun. 

 
Al vëgn organisé 2 peregrinaji al Santuar de Medjugorje dai 24 ai 29 d’aurí de 
6 dis y dai 22 ai 26 de ma de 5 dis; prenoté 0471 843 077  o  344 27 26 701  
 
Düc i interessá de lingaz y cultura é bel inviá ala sentada generala dla Uniun 
di Ladins Val Badia en vëndres, ai 22 de forá, dales 20.00, tl Istitut Ladin.  
 

SAN MARTIN 
 
I jogn da San Martin inviëia a na chidlada, en jöbia ai 21 de forá, dales 19.00, 
por sté en compagnia. An jará a chidlé a Al Plan y dedô adöm a cëna. Por les 
iscriziuns vëgnel mené le link tl grup WhatsApp di jogn. Düc é inviá, gnide tröc.  
 
La Uniun dles Ëres da San Martin inviëia dötes les ëres da gní en sabeda, ai 
23 de forá, dales 18.00, tl zënter dl paisc da San Martin por jí ite deboriada a 
Ciampcios (Lungiarü) a jí cun la liösa y te ütia ciafaran na buna pasta. Por via 
di posć da senté te ütia periunse da ves prenoté por telefon  339 31 15 679 
cina en dedemesaledema ai 20 de forá. I s’la confortun y gnide tröpes! 
 

LUNGIARÜ 
 
Al vëgn perié do le contribut por le mone da paié ite te calonia incö domënia,  
ai 17 de forá, y la domënia do, ai 24 de forá, do la gran mëssa; prëibel y dilan. 
 

Le Grup dl Paisc di Alpinisć da Lungiarü chir adöm fotogra-
fies, documënc, stories y recordanzes sura la storia dl jí a 
munt a Lungiarü y incëria. Prëibel portedi le material a 
Monika (346 15 58 642) tl ofize dl’Aziënda Turistica. 
Lascésse adintëne ince sc’i ëis informaziuns nia scrites sö. 

                                 - - - - - - - - - - - - - - - - - 
Le Sorvisc ai Jogn organisëia na sëra de cabaret cun Thomas Hochkofler, dër 
conesciü sciöche cabaretist, al 01 de merz, dales 21.00, cun n program nü da 
rí “Eppes Nuis”. Prenotaziuns por SMS al nr. 342 84 10 721. Al é da dé dant 
inom, cognom y numer de partezipanc. L’entrada é dales 20.00 inant al prisc 
de 18 €. Les chertes apostades é resservades cina n cherdora dan le 
scomenciamënt. 
 
Sc’i sëis interessé/interessada da ciafé informaziuns sura i mistiers dla cura y 
assistënza y plü avisa sura le mistier de operadú/ëssa sozio-sanitar/a y 
operadú/ëssa sozio-assistenzial/a ves apetunse en dedolönesce ai 19 de forá, 
dales 20.00 tla Ciasa de Palsa. Al gnará dé informaziuns sura i mistiers de 
cura y assistënza y sura la Ciasa de Palsa, le sorvisc de Assistënza a ciasa 
dal Raiun Sozial y La Spona. 
 
Badiamusica inviëia ai 17 de forá dales 18.00 tl Istitut Ladin al conzert cun 
presentaziun dl CD dl trio “Girandole armoniche” cun Esther Crazzolara. 

                 Plata dles Ploanies  
                   San Martin y Lungiarü 

 DOMËNIA IA POR L’ANN C       

 
Vangele do Lüca 6, 17.20-26 
 

Gejù à ôt sü edli sön sü discepui  

y à dit: Beâć, os püri, 

deache ost é le rëgn de Dî.
 

Beâć, os ch’i ëis śëgn fan, 

deach’i gnarëis pascentà. 

Beâć, os ch’i pitëis śëgn, 

deach’i riarëis.
 

Beâć, sce la jënt ves à le sënn 

y ves stlüj fora de süa comunité, 

sce ara ves baia da orëi crou 

y ves descreditëia,  

por gauja dl Fi dl Om.....
 

Mo guai a os, ch’i sëis rić; 

deach’i n’ëis plü degöna 

consolaziun da s’aspetè.
 

Guai a os, ......... 
 

Ci ó pa Gejú cun la pordica dles beatitus? Dessené, provoché, cherié confujiun, 
o impó val’ d’ater? Al se mët dala pert di püri, di sconsolá, di scorajá, di soferënc, 
di ignorá, di susc, de chi che tira ala cörta y bëgn ince de chi che l’á dada sö.  
Al ó i consolé, incorajé y i trá sö: Ince sc’i l’ëis ria, no lascésse fracé ia por tera! 
Magari nes dëida le vangele da incö ince da odëi ite, che ester ric ne vel nia döt,  
che ester pasciüs n’é nia val’ de logich, che fistidi y tristëza alda pro la vita.  
Le vangele da incö pó ince nes stimolé da ester contënc ince cun le püch,  
da jí dan da Idî cun döt ci che nes pësa y da le perié.  
Baudié podunse zënzater, al n’é nia saurí da renunzié a cosses ch’i essun ion  
y ne podun nia avëi por gauja de meseria o de maratia. 
Magari ciamó a val‘ pó nes condüje le vangele da incö, a ne desprijé nia chi che 
Idî tlama beac y che é bëgnorüs da d’ël y a i daidé cun ci che Idî nes á scinché 
en abondanza, por ch’i portunse pro a realisé la buna noela dl rëgn. 

 SAN MARTIN LUNGIARÜ 
 

CORONA POR VOCAZIUNS  
 

1. Gejú á perié do la vocaziun di 
apostui 
En chi dis ê Gejú jü sön na munt a 
perié. Y al â passé döta la nöt tl’ora-
ziun a Idî. Canch’al ê gnü de, ál cherdé 
adalerch sü discpeui y n’á chirí fora 
dodesc; a chisc ti dijôl apostui. 
 
2. Gejú s’á dé l’inciaria da perié do 
lauranc por la racoiüda  
Canche Gejú odô n te gröm de jënt, 
s’la menâl picé. Deach’ai ê stanc y 
mená pro sciöche bisces che n’á degun 
famëi. Dailó ti ál dit a sü discepui: La 
racoiüda é grana, mo al é ma püc oras. 
Periede porchël le patrun dla racoiüda, 
ch’al ortiëies lauranc por süa racoiüda. 
 
3. Gejú á cherde porsones jones da  
ti jí do 
Gejú ti â respognü al jonn: Sce t’os 
ester perfet, vá, vënn döt ci che t’as y 
dái i scioldi ai püri; insciö araste n 
tesur sigü tl cil; spo víme do a me. 
 
4. Gejú á perié por la fedelté de chi 
ch’al á cherdé 
Gejú ti á dit a Scimun Pire: Scimun,  
le satann s’á ghiré da podëi ves draié 
sciöche formënt. Mo iö á perié por te, 
che tüa fede ne se destödes nia. Y tö, 
canche te t’aras indô rometü, spo 
renforza tü fredesc.  
 
5. Gejú á perié por l’unité de sü 
disceupi 
Gejú periâ: Pere sant, custodësc te to 
inom chi che te m’as dé ch’ai sides un 
sciöche nos. Pere sant, i ne prëii nia ma 
por chisc chiló, mo ince por düc chi 
che crëi te me tres süa parora. Düc 
dess ester un: Sciöche tö Pere, es te me 
y iö sun en te, dessi ince ëi ester un te 
nos, por che le monn crëies che tö 
m’as mené.  
             dala Rëi de oraziun por vocaziuns 

17.02.19 

 DOMËNIA  - Ann C 

9.00  Corona 

 9.30 GRAN MËSSA dla Comunité 

 7.55 Corona  

 8.15 GRAN MËSSA dla Comunité 

18.02.19 

Lönesc       Scimun, Costanzia 

   

19.02.19  

Dedolönesc 

Irmgard, Bonifaz 

 15.30  Mëssa sö Frëina  
   en onur de Sant Ojöp Freinademetz 
  por i benefaturs dla capela 
  + + + Monica y Sepl Tavella, Maria Winkler 

 

20.02.19  

Dedemesaledema 

Amata, Iordan 

  7.30 Mëssa 
  rengr. fam. Cherubina y Clemente Clara 
  dl ann + Costantino Mischi 
  + Franz Clara 

21.02.19 

Jöbia 

Pire Damiani, German, Eleonora 

 

7.30  Mëssa do scolars 
  + Loise Canins Flöss (dl ann) 
  dl ann + Lena Costabiei Moling 
  + Egon Valentin 
   Corona por vocaziuns  

 20.00 Incuntata cun i geniturs di Cresimanc 
  te calonia  

 

22.02.19 

Vëndres 

Festa dla Catedra de San Pire, 
Margarita da Cortona 

 18.30 Adoraziun chîta 

 19.00 Adoraziun deboriada 

 7.30 Mëssa 
  dl ann + frater Linus Mischi 
  dl ann + suor Regina Costa 
  + Albina Clara 
 

23.02.19 

Sabeda 

Policarp, Otto, Romana 

 15.30  Mëssa tla Ciasa de Palsa 

18.30  Mëssa prefestia  
  dl ann + Hannele Pedevilla dl Tasser 
  dl ann + Maria Tavella Vanzi 
  + + Fonjo y Dolfo Unterweger 

 20.00 Mëssa prefestia  
  por les families de Albina Pezzei 
  dl ann + Giovanni Clara, Seres 
  dl ann + Elena Clara, dl Toch 
  + Floro Mischi 

24.02.19 

 DOMËNIA  - Ann C 

9.00  Corona 

 9.30 GRAN MËSSA dla Comunité 

 7.55 Corona  

 8.15 GRAN MËSSA dla Comunité 

La Uniun dles Ëres dl Decanat Val Badia inviëia dötes les ëres a tó pert al „De Mondial de Oraziun dles Ëres“ a Oies 

en vëndres al 01 de merz. Dales 15.00 pëia ia la prozesciun da San Linert y dales 16.00 s’abinunse ala S. Mëssa sö Oies. 

Les ciantarines y chëres che cianta ion, é periades da ester bele dales 15.00 sö Oies, por imparé ite les cianties.  

En chësc ann él gnü arjigné la liturgia dales ëres dla Slovenia.                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                            
 


